
Jurnal haqida 

"Pedagogik akmeologiya" xalqaro ilmiy-metodik jurnali 

 

"Pedagogik akmeologiya" xalqaro ilmiy-metodik jurnaliga taqdim etilgan 

ilmiy maqolalarga qo‘yiladigan asosiy talablar falsafa doktori (PhD), fan doktori 

(DSc) dissertatsiyalarining asosiy ilmiy natijalarini xalqaro standartlar va 

O‘zbekiston Respublikasi Vazirlar Mahkamasi huzurida Oliy attestatsiya 

komissiyasi to‘g'risidagi Nizom” talablari, shu jumladan elektron ilmiy-texnik 

jurnallarga qo‘yiladigan talablar tizimi hisoblanadi. 

 

 

«Педагогическая акмеология» международный научно-методический 

журнал 

 

Основные требования к научным статьям, представляемым в 

международном научно-методическом журнале «Педагогическая 

акмеология» являются научные труды, рекомендованные для публикации 

основных научных результатов докторских (PhD), (DSc) диссертаций в 

соответствии с международными стандартами и «Положением о Высшей 

аттестационной комиссии» при Кабинете Министров Республики 

Узбекистан, в частности требования к электронным научно-техническим 

журналам. 

 

 

About the magazine 

"Pedagogical akmeology" international scientific-metodical  journal 

 

The main requirements for scientific articles submitted to the international 

scientific-metodical journal "Pedagogical akmeology" are scientific publications 

recommended for the publication of the main scientific results of doctoral (PhD), 

(DSc) dissertations in accordance with international standards and the “Regulation 

on the Higher Attestation Commission” Under the Cabinet of Ministers of the 

Republic of Uzbekistan, including from templates in the system of requirements 

for electronic scientific and technical journals. 

Sharipova Mubina Shodmonovna,  

Buxoro davlat universiteti «Matematik analiz» kafedrasi o‘qituvchisi 

https://orcid.org/ 0000-0002-2659-1684 

 

SODDA IRRATSIONAL TENGSIZLIKLARNI YECHISH USULLARI 

 

Annotatsiya. Zamonaviy ta’limni tashkil etishga qo‘yiladigan muhim talablardan biri 

ortiqcha ruhiy va jismoniy kuch sarf etmay, qisqa vaqt ichida yuksak natijalarga erishishdir. 

Qisqa vaqt orasida muayyan nazariy bilimlarni o‘quvchilarga yetkazib berish, ularda ma’lum 

faoliyat yuzasidan ko‘nikma va malakalarni hosil qilish, shuningdek, o‘quvchilar faoliyatini 

nazorat qilish, ular tomonidan egallangan bilim, ko‘nikma va malakalar darajasini baholash 

o‘qituvchidan yuksak pedagogik mahorat hamda ta’lim jarayoniga nisbatan yangicha 

yondashuvni talab etadi. Ushbu maqolada umumta’lim maktablarining Matematika kursidan 

ma’lum bo‘lgan «Sodda irratsional tengsizliklar» mavzusini o‘qitish bo‘yicha ayrim 

mulohazalar keltiriladi va uslubiy ko‘rsatmalar beriladi. 

Kalit so‘zlar: Sodda irratsional tengsizliklar, Qoidani to`g`ri ayt metodi, Matematik 

domino metodi, Dengizga sayohat o`yini. 

 

МЕТОДЫ РЕШЕНИЯ ПРОСТЫХ ИРРАЦИОНАЛЬНЫХ НЕРАВЕНСТВ 

Шарипова Мубина Шодмоновна, 

Преподаватель кафедры Математического анализа 

Бухарского государственного университета 

https://orcid.org/ 0000-0002-2659-1684 

Аннотация. Одним из важных требований к организации современного 

образования является достижение высоких результатов в короткие сроки, без лишних 

умственных и физических усилий. Передача учащимся определенных теоретических 

знаний за короткий промежуток времени, формирование у них навыков и умений по 

определенной деятельности, а также контроль за деятельностью учащихся, оценка 

уровня приобретенных ими знаний, умений и навыков требуют от учителя высокого 

педагогического мастерства и нового подхода к образовательному процессу. В данной 

статье приводятся некоторые соображения и даны методические указания по 

преподаванию темы «простые иррациональные неравенства», известные из курса 

математики общеобразовательных школ. 

Ключевые слова. Простые иррациональные неравенства, метод правильного 

выражения правила, метод математического домино, игра в путешествие к морю. 

 

METHODS OF SOLVING SIMPLE IRRATIONAL INEQUALITIES 

Sharipova Mubina Shodmonovna, 

Teacher of the «Mathematical Analysis» department  of Bukhara State University 

https://orcid.org/ 0000-0002-2659-1684 

Annotation. One of the important requirements for the organization of modern education 

is to achieve high results in a short time without spending too much mental and physical effort. It 

requires high pedagogical skills and a new approach to the educational process from the teacher 

to deliver certain theoretical knowledge to students in a short period of time, to create skills and 

competencies in them in relation to certain activities, as well as to control the activities of 

students, to assess the level of knowledge, skills and competencies acquired by them. In this 

article, some comments and methodical instructions are given on teaching the topic «Simple 

irrational inequalities» known from the mathematics course of secondary schools. 

Key words: Simple irrational inequalities, Say the rule correctly method, Mathematical 

domino method, Sea trip game. 

 

https://orcid.org/
https://orcid.org/
https://orcid.org/


"Pedagogik akmeologiya" xalqaro ilmiy-metodik jurnali                               maxsus son, 2022 

51 

KIRISH   

Ta’limda pedagogik texnologiyalarning asosiy maqsadi o‘qitish tizimida o‘quvchini dars 

jarayonining markaziga olib chiqish, o‘quvchilarni o‘quv materiallarini shunchaki yod 

olishlaridan, avtomatik tarzda takrorlashlaridan uzoqlashtirib, mustaqil va ijodiy faoliyatini 

rivojlantirish, darsning faol ishtirokchisiga aylantirishdir. Shundagina o‘quvchilar muhim 

hayotiy yutuq va muammolar, o‘tiladigan mavzularning amaliyotga tatbiqi bo‘yicha o‘z fikriga 

ega bo‘ladi, o‘z nuqtai nazarini asoslab bera oladi. 

Pedagogik texnologiya o‘z mohiyatiga ko‘ra sub’ektiv xususiyatga ega. Qanday shakl, 

metod va vositalar yordamida tashkil etilishidan qat’iy nazar texnologiyalar: pedagogik faoliyat 

samaradorligini oshirishi; o‘qituvchi o‘rtasida o‘zaro hamkorlikni qaror toptirishi; o‘quvchilar 

tomonidan o‘quv predmetlari bo‘yicha puxta bilimlarning egallanishini ta’minlashi; 

o‘quvchilarda mustaqil, erkin va ijodiy fikrlash ko‘nikmalarini shakllantirishi; o‘quvchilarning 

o‘z imkoniyatlarini ro‘yobga chiqara olishlari uchun zarur shart-sharoitlarni yaratishi; pedagogik 

jarayonda demokratik va insonparvarlik g‘oyalarining ustuvorligiga erishishni kafolatlashi zarur. 

Hozirda yangi metodlarni yoki innovatsiyalarni ta’lim jarayoniga tatbiq etish haqida gap 

borganda interfaol usullarining o‘quv jarayoniga qo‘llanilishi tushuniladi. Interfaollik bu o‘zaro 

ikki kishi faolligi, ya’ni o‘quv – biluv jarayoni o‘zaro suhbat tariqasida dialog shaklida 

(kompyuter aloqasi) yoki o‘quvchi – o‘qituvchining o‘zaro muloqoti asosida kechadi. 

Interfaollik – o‘zaro faollik, harakat, ta’sirchanlik, o‘quvchi va o‘qituvchi muloqotlarida sodir 

bo‘ladi. Interfaol usulning bosh maqsadi o‘quv jarayoni uchun eng qulay vaziyat yaratish orqali 

o‘quvchining faol, erkin fikr yuritishiga muhit yaratishdir. 

Ushbu maqolada umumta’lim maktablarining Matematika kursidan ma’lum bo‘lgan 

«Sodda irratsional tengsizliklar» mavzusini o‘qitish bo‘yicha ayrim mulohazalar keltiriladi va 

uslubiy ko‘rsatmalar beriladi. 

 

ADABIYOTLAR TAHLILI  

[1] Majmuadagi mavzular zamonaviy pedagogik texnologiya talablariga mos ravishda 

tayyorlanib, unda oʼquv maqsadlari, mavzuda koʼrib chiqiladigan muammolar, nazorat savollari 

va mustaqil ish topshiriqlari keltirilgan. Oʼquv qoʼllanmada talabalar tomonidan bajarilishi lozim 

boʼlgan amaliy mashgʼulotlarini oʼtkazish tartiblari bayon qilingan. Har bir mavzu oxirida 

mustaqil ish topshiriqlari keltirilgan. 

[2] Qo‘llanmada mavzular ta'lim tadqiqotlarining ahamiyatini yetarlicha yoritib berilgan. 

Ta'lim sohasidagi tadqiqotlarni chuqur tushunishi kerak bo‘lgan va dissertatsiya yoki 

dissertatsiya uchun original tadqiqot olib borishi mumkin bo‘lgan barcha uchun ideal ma'lumot 

manbasidir. 

[3] maqolada Oliy ta’lim tizimida o‘quv fanlararo bog‘lanish va bilimlarni 

muvofiqlashtirish tamoyili asosida o‘quv fanlarining o‘zaro bog‘liqligi va fanlararo 

bog‘lanishlarni ta’minlashga xizmat qilishi qayd qilingan. Ba’zan bir darsning o‘zida bir nechta 

fanlarga murojaat qilinishi, darslarning qay darajada tashkillanishi bu o‘qituvchining ijodkorlik 

qobiliyatiga ham bog‘liqligi haqida fikr yuritilgan. 

[4] maqolada taʼlim jarayonini masofadan oʻqitishda talabalarning bilim va malakalarini 

shakllantirishning ahamiyati, masofali taʼlimni amaliyotga tatbiq etishda foydalanish, anʼanaviy 

hamda masofaviy taʼlim muhitini yaratib oʻz oʻrnida anʼanaviy taʼlim tizimini sifatini oshirib 

borish, taʼlim tizimida oʻzining raqobatbardoshligini oshirgan holda foydalanish tamoyillari va 

texnologiyalari haqida so‘z yuritilgan. 

[5] maqolada matematika fanini o‘rgatish jarayonida didaktik o‘yinlardan foydalanilanish 

masalasi tahlil qilingan. Darslarning qay darajada tashkillanishi bu o‘qituvchining ijodkorlik 

qobiliyatiga ham bog‘liqligi qayd qilingan. Matematik o‘yinlar, rasmli topishmoqlar kundalik 

darslarga joziba bag‘ishlashi haqida fikr yuritilgan. Didaktik o‘yinlar darsda ishni 

individuallashtirish, har bir o‘quvchining kuchiga mos topshiriq berish, uning qobiliyatlarini 

maksimal o‘stirish imkoniyatini berishi qayd qilingan. O‘yin orqali o‘quvchilar darsdan olgan 

bilimlarini mustahkamlashi, ularni hayotga tadbiq eta olishga tayyorlanashi haqida so‘z 

yuritilgan. 

[6] maqola o‘quv jarayoni sifatini oshirish vositasi sifatida interfaol texnologiyalar 

samaradorligini tahlil qilishga bag‘ishlangan. Bugungi kunda o‘quv jarayonida interfaol 

usullardan foydalanish keng joriy etilayotgani, bu esa o‘quv jarayonini insonparvarlashtirish, 

demokratlashtirish va erkinlashtirishni talab qilishi qayd qilingan. Interfaol usullar katta vaqt va 

jismoniy kuch sarflamasdan, qisqa vaqt ichida yuqori natijalarga erishishga qaratilganligi, 

o‘quvchiga nazariy bilimlarni o‘rgatish, muayyan faoliyat turlari bo‘yicha ko‘nikma va 

malakalarni egallash, axloqiy fazilatlarni shakllantirish, o‘quvchi bilimini nazorat qilish va 

baholash katta mahorat va epchillikni talab qilishi haqida so‘z yuritilgan. 

[7] maqola ta’lim muassasalarida matematika fanlarini interfaol usullar va ta’lim 

texnologiyalaridan foydalanib o‘qitish metodikasiga bag‘ishlangan. Qo‘llanilgan metodlarning 

tavsifi, ularning yutuq va kamchiliklari ochib berilgan hamda mavzuga mos metodlarni tanlash 

orqali asoslab berilgan. 

[8] maqolada modul qatnashgan ba'zi tenglama, tengsizlik va tenglamalar sistemalarini 

yechish usullari bayon qilingan. Interfaol  «Tushunchalar ta'rifi» usulini qo‘llagan holda darsni 

samarali o‘tish yo‘llari keltirilgan. Kichik guruhlarga berilishi mumkin bo‘lgan bir nechta 

variantdan iborat misollar tavsiya qilingan. 

[9] maqolada ayrim rasional tenglamalarni yechish usullari bayon qilingan. Interfaol 

«kichik guruhlarda ishlash» usulini qo‘llagan holda darsni samarali o‘tish yo‘llari keltirilgan. 

«Kichik guruhlarda ishlash» metodini qo‘llashda foydalanish mumkin bo‘lgan bir nechta 

misollar tavsiya qilingan. 

[10] ilmiy izlanishda irratsional tenglamalarni yechishda o‘quvchilar tomonidan yo‘l 

qo‘yilayotgan xatolar bayon qilinib, ularni interfaol usullar yordamida yechish yo‘llari 

ko‘rsatilgan. Interfaol «guruhlarda ishlash» usulini qo‘llagan holda darsni samarali o‘tish yo‘llari 

keltirilgan. Kelgusida foydalanish uchun bir nechta misollar tavsiya qilingan. 

[11] internet manbada yuqorida qayd qilingan - sodda irratsional tengsizliklarni yechish 

usullari mavzusiga oid ma'lumotlar (https://uniwork.buxdu.uz platformasida) ham o‘z aksini 

topgan. 

ASOSIY QISM 

Bizga maktab matematika kursidan yaxshi ma’lumki, «Sodda irratsional tengsizliklar» 

mavzusi «Sodda irratsional tenglamalar» mavzusidan keyin keladigan mavzu bo‘lib, o‘quvchi  

irratsional tenglamalar  va ularning xossalari  haqida batafsil ma’lumotga ega bo‘lsagina keyingi 

mavzusini o‘zlashtirishda qiyinchilikga uchramaydi. Bunda yangi mavzu bayoniga o‘tishdan 

oldin o‘tilgan darsni o‘quvchilar hukmiga «Qoidani to‘g‘ri ayt» o‘yinini havola qilish mumkin: 

•  Ratsional tenglamaga ta’rif bering- 

• Teng kuchli tenglama deb nimaga aytiladi- 

• Tenglamalar sistemasiga misol keltiring- 

• Irratsional tenglamaga ta’rif bering va misol keltiring. 

•  Teng kuchli irratsional tenglama deb nimaga  aytiladi? 

O‘quvchilar navbat bilan yuqorida sanab o‘tilgan 5 ta savollarga javob beradilar. Bu 

jarayonda o‘qituvchi javobning to‘g‘ri yoki noto‘g‘ri ekanligiga qarab izoh va to‘ldirishlar qilishi 

mumkin. 

O‘tilgan mavzuni takrorlashda «Mosini top» usulidan ham foydalanish yaxshi samara 

beradi. Bu usulda «Qoidani to‘g‘ri ayt» o‘yinidan farqli o‘laroq javoblar aralash shaklda bo‘lsada 

jadvalda o‘z aksini topgan bo‘ladi. Bu esa o‘quvchilarga to‘g‘ri javoblarni eslashda yoki 

mantiqiy fikrlab topishda biroz imkoniyat yaratadi. Chunki ko‘p hollarda javoblarni taqqoslash 

orqali ham bilimlarni mustahkamlar hamda o‘tilgan tushunchalarni mustahkamlash yaxshi 

samara beradi. 

O‘qituvchi o‘quvchilarning yangi mavzuni o‘zlashtirishga tayyor ekanligiga ishonch 

hosil qilgach, yangi mavzu bayoniga o‘tishi mumkin. 

Yangi mavzu bayoni quyidagicha olib borilishi tavsiya qilinadi. 

Irratsional tengsizlik deyilganda noma’lum ildiz belgisi ostida bo‘lgan tengsizlik 

tushuniladi. 

Tengsizlikning yechimlari to‘plami,odatda,sonlarning cheksiz to‘plamlaridan iborat 

bo‘ladi,shu sababli bu sonlarni dastlabki tengsizlikka bevosita qo‘yish yo‘li bilan yechimlar 

to‘plamini tekshirish umuman aytganda mumkin emas. Javobning to‘g‘riligini ta’minlaydigan 

birgina yo‘l-dastlabki tengsizlikni har qanday almashtirishda bu tengsizlikka teng kuchli 

tengsizlik hosil bo‘lishini kuzatib borishimiz lozim.  

Eng sodda irratsional tengsizliklar quyidagi ko‘rinishga ega:  

1) √𝐴(𝑥)< 𝐵(𝑥) yoki √𝐴(𝑥) ≤ 𝐵(𝑥);  

2) √𝐴(𝑥) > 𝐵(𝑥) yoki √𝐴(𝑥) >  𝐵(𝑥); 

3) √𝐴(𝑥)>√𝐵(𝑥) yoki √𝐴(𝑥) > √𝐵(𝑥). 
Irratsional tengsizliklar sistemalari bir necha hollari: 

{
𝐴(𝑥) ≥ 𝐵2(𝑥),

𝐵(𝑥) ≥ 0,
  yoki     {

𝐴(𝑥) ≥ 0,
𝐵(𝑥) < 0,

 

√𝐴(𝑥)>√𝐵(𝑥). 
Irratsional tengsizlik quyidagi tengsizliklar sistemasiga teng kuchli: 

 {
𝐴(𝑥) ≥ 𝐵(𝑥),

𝐵(𝑥) ≥ 0.
 

Berilgan tengsizlikning ikkala qismi barcha joiz 𝑥 lar uchun nomanfiy bo‘lganligi sababli 

uni kvadratga ko‘tarish mumkin sistemadagi birinchi tengsizlik berilgan tengsizlikni kvadratga 

ko‘tarish natijasida hosil bo‘lgan tengsizlikdir. 

Mavzuni mustahkamlash uchun misollar yechamiz: 

√2𝑥 − 3 < 1 

Qoidaga ko‘ra, {2𝑥 − 3 < 12,
2𝑥 − 3 ≥ 0.

  

𝐵(𝑥) = 1 ≥ 0 shart bo‘yicha 𝑥 lar uchun bajarilganligi bois, uni alohida yozish shart 

emas. 

Javob :   ⌊
3

2
; 2) 

Mustahkamlash uchun quyidagi metodlardan foydalanamiz: 

«Daraxt» metodi-Bunda guruhlar daraxtda yopishtirilan mevalarning orqasidagi 

misollarni bajarib ko‘proq meva yig‘ishlari kerak  

 «Domino» metodi-bunda har bir domino toshi ikki qismga ajratilgan bo‘ladi,har birining 

orqasida savol hamda ikkinchi tenglamaning javobi yoziladi. O‘qituvchi tomonidan start boshlab 

beriladi va finish bilan tugaydi. 

1. O‘yinda uch guruh (sinfxonadagi uch qator partalarda o‘tirgan o‘quvchilar qatnashadi). 

2. O‘yin domino o‘yini qoidalari asosida olib boriladi Domino toshlari sifatida matematik 

misollar yozilgan kartochkalar (varaqchalar) olinadi. 

3. Matematik domino "toshlari" mavzuga qarab turlicha bo‘ladi. 

Masalan: "Irratsional tengsizliklar" bobi yakunlariga bag‘ishlangan domino "toshi" 

ko‘rinishi quyidagicha bo‘lishi mumkin: 

 

 

 

 

 

                   

         2-rasm. Domino toshi 

Toshning   birinchi   bo‘lagida  Start buyrug‘i,   ikkinchi   bo‘lagida  √𝑥 − 1 = 3  

irratsional tenglama berilgan.   

4.   O‘yin quyidagi tartibda olib boriladi. 

𝑆𝑡𝑎𝑟𝑡 

5 sm 

 

5 sm 

√𝑥 − 1
= 3

− 𝑥 



"Pedagogik akmeologiya" xalqaro ilmiy-metodik jurnali                               maxsus son, 2022 

54 

2-rasmda keltirilgan 12 ta domino toshlari guruhlari teng taqsimlab beriladi. 

- Qur’a tashlash yo‘li bilan qaysi guruh boshlashi aniqlanadi. 

- Boshlovchi guruh bitta "toshni" doskaning o‘rtasiga skotch bilan yopishtirib qo‘yadi. 

Aytaylik, bu yuqorida tasvirlangan tosh bo‘lsin. 

-   Guruhlar  tezda   toshning   ikkinchi   bo‘lagidagi  yechimni topishga kirishadilar. 

-  “10"  yozuvi   bo‘lgan  tosh   ikkinchi   bo‘lib  doskaga   birinchi "tosh"ning  o‘ng 

tomoniga yopishtirilishi lozim. Qaysi guruh hisoblashni to‘g'ri bajarsa va "10” yo‘zuvi bilan 

boshlanadigan   "toshi"   bo‘lsa,   o‘sha   guruh   tezlik   bilan   ikkinchi   bo‘lib   toshini doskaga 

yopishtiradi. Natijada doskada ikkita tosh yonma-yon turadi. Shuningdek,   "tosh"ni   birinchi 

"tosh"ni chap tomoniga ham yopishtirish mumkin buning uchun "tosh"lar ichidan o‘ng tomonida 

to‘g‘ri yechim bo‘lgan toshni aniqlash lozim bo‘ladi. Natijada doskada uchta "tosh" yonma yon 

qo‘yiladi. O‘yin shu tarzda davom ettiriladi. Qaysi guruh birinchi bo‘lib, hamma "tosh"larini 

doskaga yopishtirsa, o‘sha birinchi, ikkinchi bo‘lib hamma "tosh"larni doskaga yopishtirsa 

ikkinchi, uchinchi bo‘lib "tosh"lardan xalos bo‘lsa, uchinchi o‘rinni egallaydi. 

Yana bir dengizga sayohat metodidan ham foydalanamiz. Bunda o‘quvchilar raqam 

tanlab shu raqam ko‘rsatib turgan savolga javob berishadi. 

 

 
1-rasm. Dengizga sayohat o‘yini.  

 

Darsni mustahkamlashning yana bir metodi ekspress test metodi hisoblanadi. 

Darsni yakunlashdan oldin, o‘quvchilarning mavzuni o‘zlashtirganlik darajasini aniqlash 

maqsadida quyidagi savollarni berish mumkin.  

❖ irratsional tengsizlikka ta’rif bering. 

❖ irrtasional tengsizliklarni yechish jarayonida tengkuchli almashtirishga oid misol 

keltiring. 

❖ yechimi bo‘lmagan irratsional tengsizlikka misol keltiring.  

       Bugungi kunda bir qator rivojlangan mamlakatlarda ta’lim-tarbiya jarayonining 

samaradorligini kafolatlovchi zamonaviy pedagogik texnologiyalarni qo‘llash borasida katta 

tajriba asoslarini tashkil etuvchi metodlar interfaol metodlar nomi bilan yuritilmoqda. Interfaol 

ta’lim metodlari hozirda eng ko‘p tarqalgan va barcha turdagi ta’lim muassasalarida keng 

qo‘llanayotgan metodlardan hisoblanadi. Shu bilan birga, interfaol ta’lim metodlarining turlari 

ko‘p bo‘lib, ta’lim-tarbiya jarayonining deyarlik hamma vazifalarini amalga oshirish maqsadlari 

uchun moslari hozirda mavjud. Amaliyotda ulardan muayyan maqsadlar uchun moslarini ajratib 

tegishlicha qo‘llash mumkin. Bu holat hozirda interfaol ta’lim metodlarini ma’lum maqsadlarni 

amalga oshirish uchun to‘g‘ri tanlash muammosini keltirib chiqargan.  maqolalarda ta’lim 

muassasalarida Matematikaga oid fanlarni o‘qitishda qo‘llash mumkin bo‘lgan interfaol ta’lim 

metodlarining moslarini tanlash va ularni o‘quv jarayoniga joriy qilish masalalari tahlil qilingan. 

Ularning yutuqlari bilan bir qatorda kamchiliklari ham sanab o‘tilgan. 

         XULOSA 

Maktab o‘quvchilariga Matematika kursining «Sodda irratsional tengsizliklar» mavzusini 

o‘qitish jarayonida maqolada keltirilgan ma’lumotlardan foydalanish orqali darsning o‘tilgan 

mavzuni takrorlash, yangi mavzuni bayon qilish, mavzu bo‘yicha olingan bilimlarni 

mustahkamlash qismlarini samarali tashkil etish mumkin. Umuman olganda  darsni yanada 

samarali, natijador va qiziqarli qilib tashkil qilishda ta’limning turli interfaol usullaridan 

foydalanish mumkin. 

